Հիմնավորում

«ՄԱԿ-ի «Կլիմայի փոփոխության մասին» շրջանակային կոնվենցիայի ներքո Հայաստանի Հանրապետության «Ազգային մակարդակով սահմանված նախատեսվող գործողություններին/ներդրումին» հավանություն տալու մասին» ՀՀ կառավարության արձանագրային որոշման նախագծի վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
«ՄԱԿ-ի «Կլիմայի փոփոխության մասին» շրջանակային կոնվենցիայի ներքո Հայաստանի Հանրապետության «Ազգային մակարդակով սահմանված նախատեսվող գործողությունները/ներդրումը» հաստատելու մասին» ՀՀ կառավարության որոշման նախագիծը (այսուհետ՝ Որոշում) մշակվել է ի կատարումն  ՀՀ կառավարության 16 ապրիլի 2015 թվականի N 397-Ն որոշման: 

ՄԱԿ-ի «Կլիմայի փոփոխության մասին» շրջանակային կոնվենցիայի Կողմ երկրների համաժողովի 20-րդ նստաշրջանում (2014թ. դեկտեմբերի 1-12, Լիմա, Պերու) քննարկվող կարևորագույն հարցը 2015թ. Փարիզում կայանալիք 21-րդ համաժողովում ընդունվելիք Կլիմայի փոփոխության մասին կոնվենցիային կից նոր արձանագրության ընդունման հարցն էր: Նկատի ունենալով, որ Արձանագրության բովանդակության մեջ պետք է ընդգրկվի «Ազգային մակարդակով սահմանված նախատեսվող գործողությունների (ներդրումի)» (INDC) փաստաթղթի վերաբերյալ դրույթներ,  ընդունվեց 16.04.2015թ. N 397-Ն որոշումը:
«Ազգային մակարդակով սահմանված նախատեսվող գործողությունները» (այսուհետ՝ Գործողություններ)՝ Կլիմայի կոնվենցիայի շրջանակներում ընդունված հասկացություն է, որը նախատեսում է տվյալ երկրի կողմից ընդունված զարգացման ռազմավարության հիման վրա մշակված կլիմայի փոփոխության մեղմմանը և հարմարվողականությանը ուղղված գործողություններ:


Ներկայացված Գործողությունները համահունչ են Հայաստանի Հանրապետության զարգացման ծրագրին և, ինչպես նշված է ներկայացված փաստաթղթի սկզբում,  կլիմայի փոփոխության մեղմման գործողությունները ոչ միայն չպետք է հանգեցնեն սոցիալական ու տնտեսական հետընթացի, այլ նաև նպաստեն Հայաստանի Հանրապետության սոցիալտնտեսական զարգացմանը: 
2. Առաջարկվող կարգավորման բնույթը

Աառաջարկվում է հաստատել «ՄԱԿ-ի «Կլիմայի փոփոխության մասին» շրջանակային կոնվենցիայի ներքո Հայաստանի Հանրապետության «Ազգային մակարդակով սահմանված նախատեսվող գործողությունները/ներդրումը/, որպեսզի այն ստանա անհրաժեշտ իրավական կարգավիճակ և որպես Հայաստանի Հանրապետության կողմից ստանձնած պարտավորություն և դիրքորոշում, պաշտոնապես ներկայացվի ՄԱԿ-ի «Կլիմայի փոփոխության մասին» շրջանակային կոնվենցիայի Կողմ երկրների համաժողովին:
Տվյալ փաստաթղթի համար Կլիմայի փոփոխության կոնվենցիայի կողմից ընդունված է առաջարկվող ձևաչափը:

3. Նախագծի մշակման գործընթացում ներգրավված ինստիտուտներ և դրանց դիրքորոշումը


Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:


4. Ակնկալվող արդյունքը

Հաստատված Գործողությունները կներկայացվեն ՄԱԿ-ի «Կլիմայի փոփոխության մասին»  շրջանակային կոնվենցիայի Քարտուղարությանը՝ ի կատարումն Կոնվենցիայի նոր զարգացումների հետ կապված ընդունված դրույթների:
Տեղեկանք
նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

«ՄԱԿ-ի «Կլիմայի փոփոխության մասին» շրջանակային կոնվենցիայի ներքո Հայաստանի Հանրապետության «Ազգային մակարդակով սահմանված նախատեսվող գործողությունները/ներդրումը» հաստատելու մասին» ՀՀ կառավարության որոշման նախագծի ընդունման հետ կապված այլ իրավական ակտերում փոփոխությունների և լրացումների անհրաժեշտություն   չկա:
 
Որոշման նախագիծը համապատասխանում է միջազգային պայմանագրերով ստանձնած պարտավորություններին: 
Տեղեկանք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

«ՄԱԿ-ի «Կլիմայի փոփոխության մասին» շրջանակային կոնվենցիայի ներքո Հայաստանի Հանրապետության «Ազգային մակարդակով սահմանված նախատեսվող գործողությունները/ներդրումը» հաստատելու մասին» ՀՀ կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում: 

